
  
  

राज्य के चार मैदानी ज़िलों में बनेंगे 50-50 किमी. के साइकिल ट्रैक

चर्चा में क्यों?
5 जून, 2023 को उत्तराखंड के मुख्यमंत्री पुष्कर सिंह धामी ने नगरीय क्षेत्रों को वाहनों के बढ़ते दबाव और प्रदूषण से बचाने के लिये राज्य के चार मैदानी
ज़िलों में 50-50 किमी. का साइकिल ट्रैक बनाए जाने की घोषणा की।

प्रमुख बिंदु  
लोगों की सुविधा के मद्देनजर राज्य के देहरादून, हरिद्वार, ऊधमसिंहनगर और नैनीताल में 50-50 किमी. के साइकिल ट्रैक बनाए जाएंगे।
इसके अलावा मुख्यमंत्री ने राज्य के नौ पर्वतीय ज़िलों में भी साइकिल ट्रैक बनाए जाने की संभावना तलाशने के निर्देश दिये।
मुख्यमंत्री ने पर्यावरण दिवस पर राज्य में पारंपरिक जल स्रोतों और नदियों को सूखने से बचाने और उन्हें नया जीवन देने के उद्देश्य से ‘स्प्रिंग व
रिवर रिजुवनेशन बोर्ड’ बनाए जाने का भी एलान किया।
इस अवसर पर उन्होंने कहा कि सभी 13 ज़िलों में स्वच्छता के क्षेत्र में सर्वश्रेष्ठ कार्य करने वाली एक-एक ग्राम पंचायत को पुरस्कृत किया
जाएगा।

